ՀԻՄՆԱՎՈՐՈՒՄ
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ «ԴԱՏԱԻՐԱՎԱԿԱՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԻ  «ԷԼԵԿՏՐՈՆԱՅԻՆ ՄՈՆԻԹՈՐԻՆԳԻ ՍԱՐՔԱՎՈՐՈՒՄՆԵՐԻ ՓՈՐՁԱՐԿՈՒՄ ՔՐԵԱԿԱՏԱՐՈՂԱԿԱՆ ՀԻՄՆԱՐԿՆԵՐԻ ՊԻԼՈՏԱՅԻՆ ՍՏՈՐԱԲԱԺԱՆՈՒՄՆԵՐՈՒՄ» ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2017 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
     2015 թվականի հուլիսի 22-ին ՀՀ արդարադատության նախարարության <Դատաիրավական ԾԻԳ> պետական հիմնարկը դրամաշնորհային պայմանագիր է կնքել Եվրոպայի Խորհրդի հետ <Էլեկտրոնային մոնիթորինգի սարքավորումների փորձարկում քրեակատարողական հիմնարկների պիլոտային ստորաբաժանումներում> ծրագիրն իրականացնելու համար(այսուհետ՝ Ծրագիր):  Այդ կապակցությամբ  <Դատաիրավական ծրագրերի իրականացման գրասենյակ> պետական հիմնարկի համար բացվել է արտաբյուջետային հաշիվ(այսուհետ՝ Հաշիվ) իրեն սպասարկող Հայաստանի Հանրապետության ֆինանսների նախարարության գանձապետական ստորաբաժանումում: 01.01.2017թ. դրությամբ Հաշվի ազատ մնացորդը կազմել է 16,358.4 հազ. ՀՀ դրամ, 2017 թվականի ընթացքում կանխատեսվում է Հաշվի մուտքեր՝ 3,943.5 հազ. ՀՀ դրամի չափով և ելքեր՝ 20,301.9 հազ ՀՀ դրամի չափով:
 ՀՀ կառավարության 2016 թվականի մարտի 24-ի թիվ 301-Ն որոշմամբ սահմանվել է Ծրագրի իրականացման համար նախատեսված 22,758.0 հազ. ՀՀ դրամ դրամական միջոցների ծախսման նախահաշիվը: Ծախսերի նախահաշվով 19,035.0 հազ. ՀՀ դրամը հատկացվել է  Ծրագրով նախատեսված <Էլեկտրոնային մոնիթորինգի սարքավորումների վարձակալման, տեղադրման և փորձարկման ծառայությունների> (այսուհետ՝ Ծառայություն) ձեռքբերման համար:  Ծառայությունների ձեռքբերման գնման գործընթացը սկսվել է 2015 թվականի նոյեմբեր ամսին՝ բանակցային ընթացակարգ գնումների հայտարարությունը նախապես հրապարակելու միջոցով (ԲԸՀ) գնման ընթացակարգով  և 2016 թվականի հունիսի 6-ին  ՀՀ արդարադատության նախարարության <Դատաիրավական ԾԻԳ> պետական հիմնարկի և <Սուպերքոմ> ՍՊԸ-ի (<SuperCom> LTD, Իսրայել) միջև կնքվել է թիվ <ԴԾԻԳ-ԲԸՀ-15/01> ծածկագրով 17,259.93 հազ. ՀՀ դրամ ընդհանուր արժեքով Ծառայությունների մատուցման պայմանագիրը (այսուհետ՝ Պայմանագիր): Պայմանագրի համաձայն Կատարողը պետք է 2016 թվականի ընթացքում ներմուծեր, տեղադրեր և փորձարկեր էլեկտրոնային մոնիտորինգի սարքավորումները: 2016 թվականին Կատարողը ներմուծեց Պայմանագրով նախատեսված սարքավորումները, սակայն չտեղադրեց դրանք` պայմանագրի շուրջ տեղի ունեցած բանավեճի պատճառով: Կատարողը պնդում էր, որ Պայմանագրի N1 հավելվածով սահմանված Տեխնիկական բնութագիր-գնման ժամանակացույցի 6-րդ կետով նախատեսված սերվերի (այսուհետ՝ Սերվեր) տեղադրումը պետք է իրականացվի Իսրայելում և ոչ թե Հայաստանում` տվյալները ինտերնետի միջոցով հավաքագրելու համար: Միաժամանակ նույն հավելվածի 7.1 կետով սահմանվել է, որ Կատարողը պետք է տեղադրի և փորձարկի Սերվերը ՀՀ արդարադատության նախարարության հետ նախապես համաձայնեցված տարածքում (ոչ պարտադիր Հայաստանի Հանրապետության տարածքում):  Անվտանգության նկատառումներից ելնելով՝ ՀՀ արդարադատության նախարարությունը չի համաձայնվել, որ Սերվերը տեղադրվի Հայաստանի Հանրապետության տարածքից դուրս, իսկ Կատարողը պնդում է, որ  Սերվերը Հայաստանի Հանրապետության տարածքում տեղադրելու դեպքում ծախսերը գերազանցելու են Պայմանագրով նշված գումարը (17,259.93 հազ. ՀՀ դրամ) և այդ մասին եղել է նախնական պայմանավորվածություն Պատվիրատուի նախկին ղեկավարության հետ: Հաշվի առնելով, որ Պայմանագրում Սերվերի տեղադրման վայրի մասով չկա հստակ ձևակերպում և հարցի լուծումը դատական կարգով կարող է հանգեցնել Ծրագրի ամբողջական տապալման, առաջարկում ենք  Ծրագրի իրականացման արդյունքում գոյացած 2,682.0 հազ. ՀՀ դրամ խնայողությունները հատկացնել Սերվերը՝ ՀՀ տարածքում տեղադրելու համար Կատարողի կողմից պահանջվող լրացուցիչ ֆինանսական միջոցների վճարմանը: Ղեկավարվելով <Գնումների մասին> ՀՀ օրենքի 20-րդ հոդվածի 5-րդ մասի 1-ին կետով, և հիմք ընդունելով ՀՀ կառավարության 10.02.2011թ. <Գնումների գործընթացի կազմակերպման մասին> թիվ 168-Ն որոշմամբ հաստաված կարգի 25-րդ կետի 5-րդ ենթակետով սահմանված աղյուսակի 27-րդ տողը և 06.06.2016թ. կնքված թիվ <ԴԾԻԳ-ԲԸՀ-15/01> Պայմանագիրը՝  ՀՀ տարածքում Սերվերի տեղադրման լրացուցիչ ծառայությունները նախատեսվում է <Սուպերքոմ> ՍՊԸ-ից ձեռբերել <բանակցային ընթացակարգ առանց գնումների հայտարարությունը նախապես հրապարակելու (ԲԸԱՀ)> գնման ընթացակարգով: Իսկ թիվ <ԴԾԻԳ-ԲԸՀ-15/01> Պայմանագրով նախատեսված մատուցվող ծառայությունների դիմաց վճարումներն 2017 թվականի ընթացքում իրականացնելու համար նախատեսվում է 17,259.93 հազ. ՀՀ դրամ արժեքով <գնում չհանդիսացող ծախսեր (ԳՉԾ)> գնման ձևով ֆինանսական միջոցների հատկացում:

<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ «ԴԱՏԱԻՐԱՎԱԿԱՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԻ  «ԷԼԵԿՏՐՈՆԱՅԻՆ ՄՈՆԻԹՈՐԻՆԳԻ ՍԱՐՔԱՎՈՐՈՒՄՆԵՐԻ ՓՈՐՁԱՐԿՈՒՄ ՔՐԵԱԿԱՏԱՐՈՂԱԿԱՆ ՀԻՄՆԱՐԿՆԵՐԻ ՊԻԼՈՏԱՅԻՆ ՍՏՈՐԱԲԱԺԱՆՈՒՄՆԵՐՈՒՄ» ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2017 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ

<Հայաստանի Հանրապետության արդարադատության նախարարության «Դատաիրավական ծրագրերի իրականացման գրասենյակ» պետական հիմնարկի  «էլեկտրոնային մոնիթորինգի սարքավորումների փորձարկում քրեակատարողական հիմնարկների պիլոտային ստորաբաժանումներում» դրամաշնորհային ծրագրի արտաբյուջետային հաշվի միջոցների ծախսման 2017 թվականի նախահաշիվը հաստատելու, Հայաստանի Հանրապետության 2017 թվականի պետական բյուջեում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու մասին> Հայաստանի Հանրապետության կառավարության որոշման ընդունմամբ այլ իրավական ակտերում փոփոխություններ կամ լրացումներ չի նախատեսվում:
Տ Ե Ղ Ե Կ Ա Ն Ք

<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ «ԴԱՏԱԻՐԱՎԱԿԱՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԻ  «ԷԼԵԿՏՐՈՆԱՅԻՆ ՄՈՆԻԹՈՐԻՆԳԻ ՍԱՐՔԱՎՈՐՈՒՄՆԵՐԻ ՓՈՐՁԱՐԿՈՒՄ ՔՐԵԱԿԱՏԱՐՈՂԱԿԱՆ ՀԻՄՆԱՐԿՆԵՐԻ ՊԻԼՈՏԱՅԻՆ ՍՏՈՐԱԲԱԺԱՆՈՒՄՆԵՐՈՒՄ» ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2017 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ

<Հայաստանի Հանրապետության արդարադատության նախարարության «Դատաիրավական ծրագրերի իրականացման գրասենյակ» պետական հիմնարկի  «էլեկտրոնային մոնիթորինգի սարքավորումների փորձարկում քրեակատարողական հիմնարկների պիլոտային ստորաբաժանումներում» դրամաշնորհային ծրագրի արտաբյուջետային հաշվի միջոցների ծախսման 2017 թվականի նախահաշիվը հաստատելու, Հայաստանի Հանրապետության 2017 թվականի պետական բյուջեում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու մասին> Հայաստանի Հանրապետության կառավարության որոշման ընդունմամբ Հայաստանի Հանրապետության 2017 թվականի պետական բյուջեում նախատեսվում է եկամուտների ավելացում`  3,943.5 հազ. դրամի և ծախսերի ավելացում  20,301.9 հազ. դրամի չափով:

